
Idi oojai 00ji Vuaana gaaaduiii
vaavoitudadami

1 Aana arVuaana _Avaavoitudadami
taaanadamigada daida ganoojidi aana aapima

gifiaadufii vaavoitudadamiismaacada ganampaidi
dai siaa duutudai Diuusi. Aapima amo siaagama
ganducami acovai gavuvaidacai Diuusi dai aana
saalicada ganoigadai. Dai vaascatai ismaacada
vaavoitudai Diuusi fiiooquida ismaacada arvaavoi
ganoigadai aApa maisiu  mosacaasi aana.
2 Ganoigadai aatama vaavoitudaitai Diuusi
hiooquida dai tomastuigaco vaavoitudadamu
aatama. 3 Caagacara gannaijadamu Diuusi garooga
asamadu Suusi Cristo Diuusi marada dai agai
soiganaliadamu aapimacada dai iibastudacan
tadacamu ganiibadaga. Gomaasicada vaamioma
caaga vaavoitudadamu aapima dai aipacoga
ganoigaadamu.

4 Dai saalicada baigifiaali aana taagacai axmoco
ganaadufii ismaacada caaga aagidi Diuusi
Niooquida poduucai isduucai Diuusi garooga
gartajai. 5 Dai sivi gandaanai aana aapima
gifiaadufii tasai aipacoga garoigadaifia. Gomaasi
maitaramo saalicamiutuducami goovaiaragaivaa
ismaacada viaa aatama aidasi abiaadara gaaagacai
gamamaatatuldi Suusi Cristo. 6 Isoigaada aatama
Diuusi aida gia ivuaadamu aatama istumaasi
Diuusi gatajai.  Agai gartajai tasai aipacoga
garoigadaifia poduucai isduucai mai aapima
aidasi vaavoitu.

7 Tami oidi daama oidaga mui ma-
maatatuldiadami yaatavogami. Agai gaaagidi
sai Suusi Cristo maioodami duucai vuusai. Agai
gia aryaatavogami daida vuidara vaata Suusi
Cristo. 8 Gannuucadacavurai aapima taduucai
ganvupulirumagi.  Isvaavoituda aapima agai
aida gia Diuusi maitanmaaquimu vaasi istumaasi
ganmaaqui agai.

9 Tomasioora sioora ama maasi gama-
maatatuldiadagi istumaasi  maitarmaatatuli
Suusi Cristo aida gia Diuusi maiaamadu daja
agai. Damos sioora casga gamamaatatuldiadagi
Suusi Cristo mamaatatuldiaragada aida gia
Diuusi aamadu marada aamadu daraaja agai.
10 Isamo mamaatatuldiadami yaatavogami
gandividagi ismaacada pocaitiadagi sai Suusi
Cristo maioodami duucai vuusai maitavar dagito
ismiaadara caacada agai siaaco ganaampaidi
aapima tomali maitaaagai maspocaitiadagi sai
Diuusi soifiana. 11 Isamaadutai pocaitiadagi aida
gia ducami ispomaasi ivuaadamudai agai aapa.

12 Naana maasi ganaagida ifialidi aana damos
maisiu oojaicada baiyoma ipalidi aana ismaaca
gandividagi dal ganaatagidagi dai poduucai
baigaraliadamu aatama.

13 Garaadufii vaavoitudadami ismaacada tami
oidaga ismaacada Diuusi acovai vuvaitu Diu-

uscada gamviaatuldi.
Mosacaasi.

